NEGUA (1)

Negua

Aitatxi, pipa ahoan,
Dago supazter xokoan,
Xakurra bere zangotan.
Amatxi, haren ondoan,

Ari da galtxorrotxetan,

Pitxitxi bere altzoan.
Goxo da negu beltzean,
Supazter xoko beroan.

Sua

Tirt eta tort !
Eqgurra ari da auhenez.
Su-garra, hura jan beharrez,
Ausikika, betea pindarrez,
Ari da, gorritua hasarrez.
Halere, maite zaitut, sua,
Maite baitut zuk eman beroa.

Elurrezko panpina

Elurrezko tripa,
Elurrezko burua,
Bi kanika, lau botoin,
Eta pastanarrea.
Sudurra gorri-gorria,
Begiak kristalezkoak,
Hortxe dago geldi-geldia,
Hortxe dago elur panpina !

Urtats

Zoin den ederra, urtats eguna !
Goizean goizik, haurra jeikirik
Ait'amen gana, lasterka doa
Desira onak, aho mihian
Potta eztiak, ezpian xokoan
Urte on, aita !
Urte on, ama !

Negua zauku jin

Xirola, xirolin,
Negua zauku jin,
Lurrari du egin,
Hormazko mantalin.

Xirola xirolin,
Zerutik xurikin,
Zaflaka zoin arin
Elurra zaukun jin.

Xirola xirolin,
Haurra da jostakin.
Izanik hotz-sumin,
Kanpoan da berdin.

Xirola, xirolin,
Beldurrez hotz nadin,
Hor nago su aintzin
Edanez xakolin,
Bihotza pitz dadin.

Ene urdetegian

Badut nik urdetegian
Xerri bat molde onean.
Arrosa zetaz arropak,
Bernizatuak zapetak.
Beharri xut, begi erne,
Korralean dago tente,
Hanka-maila gizenikan.
Zer besta eginen dutan
Etxean, xerri hiltzean,
Heldu den neguno huntan.

Kanpoan hotz

Kanpoan hotz
Barnean bero
Hemen dago
Negua oraino.




NEGUA ( 2)

Xirti xorta eta xirrixta

Euri, euri, euria ari da

Xirti, xorta eta xirrixta

Euri, euri, euria ari da.
Egin beza,

Bi ordu, lau ordu,
Nahi badu !
Lurrak euria behar du !
Lurrak euria behar du !

Negua

Negua etorri da,
Xoriak joan dira,
Mendiak xuriak dira,

Eta zerua beltza da .
Eguzkia lo da,

Laster etorriko da primadera,
Eta alegerak
Egonen gira denak.

Elur panpina

Gizon pottola xuri xuria
Gaur egin dugu elurrez
Sudur gorria, begi urdinak
Pastanarre ta botoinez.

Burrun, burrunba,
Ximixt eta ortzantza
Goazen, goazen etxerat
Goazen, goazen lasterka
Ateak eta leihoak
Hetsi berehala !
Burrun, burrunba,
Ortzantza ari baita.

Negua

Zeru urdinik ez da ikusten
Hemendik begiratuta,
Mendi tontorrak ageri dira,
Txapel xuria jantzita,
Zuhaitzak berriz hostorik gabe,
Loretxoak ximelduta...
Txantxangorriak burua dauka
Luma artean sartuta.

Elur panpina

Badakizu nor sortu den
Goizean pentzean ?
Elur panpina bat
Irri egingarria da
Bere tripa borobila
Bere begi ikatza
Eta erkatz zaharra.

lguzkiak berotu du
Goizean pentzean
Eta deusik ez dut ikusi
Norat joan ote da elur panpina ?




NEGUA ( 3)

Bele beltza eta uxo xuria

Bele beliza
Eta elur xuria, xuri-xuria.

Uso xuria
Eta ikatz beltza, beltz-beltza.

Biak alegera
Eta elur xuria, xuri-xuria
Eta ikatz beltza, beltz-beliza
Goazen ikustera.

Zanpantzar

Ihauteria da, negu erdian
Ospa dezagun denetan
Jantzi gaitezen, mozorrotuta,
Ibiltzeko karriketan.

San Pantzar etorri da
Buru haundia, sabel lodia,
San Pantzar etorri da
Ihauteriko bestera.

Haizearen kantua

Haize ufaria da ene hortan,
Nigarrez nola arima penetan,
Oihu eginez borta otoi idek !

Argitzen dute barnean su-garrek ;
Nahi dut berotu, fagorez, idek !

Xakur gazte bat iduri, punpeka,
Garra hasi da xaloinik jauzkia.
Agur, du erran supazter argiak,
(Neguan suak baditu eleak)
ltsas-haize gaixoari, agur.

Su-garraren kalda biziak ditu
Haize hotzaren zangoak berotu.
Da berotu haize kurridaria,
Alde batetik bertzerat argia
Ageri duen haize hotz miria.

Salatu daut eni bere bizia,
Bere miseria, bere zauria.
Ez du ezagutu aita ez amik,
Ez daki norat joan buluzirik
Ez eta nunkik heldu den ortotxik.

Eder, elur xuri
Mendietan ageri
Jendeen xoragarri
Berdin jostagarri.
lgan ondoan goiti
Ainitz lerrakari
Zirriztan doatzi
Xoria iduri
Jokatuz zoin nausi
Frango jokalari.

Azken hostoa erori da
Oihanean
Azken sagarra erori da
Baratzean
Azken xoria joan da
Zeruetan
Negua hor da
Bazter orotan.




NEGUA (4)

Elur luma naiz
Ttiki ttikia, bipil bipila
Xuri xuria
Dantzan airean
Eta izai punttan.

Hotz naizela
Erraiten dute
Bainan berehala urtzen
Ez dea hala ?

Elur luma naiz
Ttiki ttikia, bipil bipila
Xuri, xuria
Laket jostetan
Haizean eta sudur puntan.

Zanpantzar

Zanpantzar sudur gorria
Zapata bat zaharra
Bestea berria.
Elurra bezain xuri
Dauka aurpegia.
Batzutan nigar,
Bertzetan irria.
Hi hi hi ! Ha ha ha !
Indartsu dauka zintzurra,
Alaitu nahi duelako
Euskal Herria.

